
 Alhamdulillah Buletin Galeri Seni Merbok kembali dengan Edisi 

Khas 2019 bagi bulan Julai hingga Disember 2019. Galeri telah menerima 

kunjungan dari pihak Istana rentetan program Pameran Seni & Budaya 

2019. Fakulti Seni Lukis Seni Reka, UiTM Cawangan Kedah juga rancak 

dengan program-program seperti pertandingan melukis,mendapat 

anugerah bagi pertandingan bertaraf antarabangsa, aktiviti penjanaan 

fakulti serta pelbagai lagi acara yang menaikkan nama fakulti. 

Diharapkan agar kejayaan dapat diteruskan di masa akan datang dan 

smoga bahan penerbitan ini mampu dimanfaatkan oleh seluruh warga 

kampus UiTM Cawangan Kedah.   

Special Award MRM 

Oleh: Syahrini Shawalludin

di iFAME

Projek “Digital Virtual Inspiration: Augmented Reality (AR) of the Legendary Sultan 
Muhammad Al- Fateh” ini dihasilkan berdasarkan buku pembelajaran sekolah 
menengah dan di bentuk menjadi buku digital Pop-Up serta di inovasikan didalam 
bentuk augmented realiti yang lebih dekat dengan pendekatan industri 4.0 
dimana pembelajaran secara digital sangat diperlukan. Lukisan permandangan serta 
karakter telah diillustrasikan oleh Siti Nabilah dan diterjemahkan ke dalam pengaturcaraan 
Adobe Animate oleh Siti Nabilah dan Cik Syahrini. Isi kandungan bagi penyusunan 
informasi di kawal selia oleh Dr. Neesa Ameera. Setiap bab di olah kepada tiga bab 
iaitu bab satu lebih kepada kelahiran sehingga dewasa karakter Al-Fateh. Manakala 
bab dua lebih fokus kepada pembelajaran Al- Fateh mengenai strategi perang. Bab 
terakhir iaitu bab tiga menengahkan bagaimana Al- Fateh menjadi penakluk Kota 
Konstantinopel. Disebabkan kejayaan baginda menawan kota itu, baginda 
diberikan gelaran Muhammad al-Fateh yang beerti “Pembuka yang besar”. Pengunaan 
augmented realiti di dalam buku tersebut, memberikan pengguna untuk 
pengalaman animasi berasakan sejarah hidup Al- Fateh. Di The 2019 Inventor’d Hall 
of Fame, International Competition of Idea’s, Invention and Innovations, projek ini telah 
meraih kemenangan pingat emas serta Special Award dari pihak Majlis Rekabentuk 
Malaysia (MRM) bagi kategori rekabentuk. Dengan kemenangan ini, ianya telah 
menaikkan nama Jabatan Grafik dan Media Digital serta Fakulti Seni Lukis Seni Reka.




